ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԽԱԶՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
 
1. Ընթացիկ իրավիճակը, իրավական ակտի ընդունման անհրաժեշտությունը 
ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության համար 2023 թվականի նոյեմբերի 13-ի դրությամբ փաստացի կատարվել են թվով 661 հետազոտելի օբյեկտների փորձաքննություններ՝ ընդհանուր 34,641.0 հազ. դրամ արժեքով՝ ՀՀ դատախազության կարիքների համար ծառայությունների մատուցման պետական գնման պայմանագրով նախատեսված 30,641.0 հազ. դրամի և 04.10.2023թ.-ին կնքված թիվ 1 համաձայնագրով՝ 4,000.0 հազ. ՀՀ դրամի հանրագումարի չափով: 2023 թվականի նոյեմբերի 13-ի դրությամբ վարչության դատախազների կողմից կայացված որոշումների հիման վրա նշանակվել են մի շարք փորձաքննություններ, որոնցից շուրջ 12,000.0 հազ. դրամ արժողությամբ թվով 228 հետազոտելի օբյեկտների մասով փորձաքննությունների կատարումը ներկայումս եզրափակիչ փուլում է, որոնց ավարտն ու եզրակացությունների ստացումն անհրաժեշտ է իրականացնել մինչև ընթացիկ ֆինանսական տարվա ավարտը:
Ելնելով վերոգրյալից՝ ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության աշխատանքները պատշաճ կերպով կազմակերպելու նպատակով անհրաժեշտ է լրացուցիչ 12,000.0 հազ. դրամ գումար:   
Բացի այդ, ՀՀ 2023 թվականի պետական բյուջեով ՀՀ դատախազությանը 67 ավտոմեքենաների պահպանման, շահագործման և սպասարկման համար տրամադրվել է 80,400.0 հազ. դրամ գումար, յուրաքանչյուր ավտոմեքենայի հաշվարկով 1,200.0 հազ. դրամ: Անվադողերի, քսայուղերի, մարտկոցների ձեռքբերման և տեխնիկական զննություն իրականացնելու համար ծախսվել է 5,675.6 հազ. դրամ, ավտոմեքենաների նորոգման համար 20,700.0 հազ. դրամ, 42,150.0 հազ. դրամով ձեռք է բերվել 112,400 լիտր բենզին, իսկ գնումների արդյունքում տնտեսված 15,588.9 հազ. դրամ (11,874.4 հազ. դրամը տնտեսվել է տնտեսագիտական դասակարգման տրանսպորտային նյութեր հոդվածից) գումարը ՀՀ կառավարության 2023 թվականի սեպտեմբերի 14-ի 1594-Ն որոշման համաձայն՝ հետ է վերադարձվել ՀՀ պետական բյուջե: 2023 թվականի ընթացքում  ձեռք է բերվել լրացուցիչ 15,000.0 հազ. դրամ գումարի չափով ավտոմեքենաների նորոգման ծառայություն: 
ՀՀ դատախազության բենզինի միջին ամսական ծախսը կազմում է 13,355 լիտր, տարեկան ծախսը՝ 160,244 լիտր: ՀՀ դատախազության պահեստում առկա բենզինի չափը 04.01.2023 թվականի դրությամբ կազմել է 32,400 լիտր, իսկ տարվա ընթացքում ձեռք է բերվել 112,400 լիտր բենզին, հետևաբար՝ ավտոմեքենաների շահագործման համար անհրաժեշտ է ևս 15,444 լիտր բենզին (160244-112400-32400=15444 լիտր): Բենզինի ձեռքբերման գինը կազմում է 518 դրամ, հետևաբար՝ ՀՀ դատախազության բնականոն գործունեությունն ապահովելու նպատակով անհրաժեշտ է 8,000.0 հազ. դրամ (15,444լ*518դր=8,000.0 հազ. դրամ):  
Ընդ որում, լրացուցիչ ֆինանսավորման անհրաժեշտությունն առաջացել է ֆինանսների նախարարության կողմից 1 ավտոմեքենայի տարեկան միջին ծախսը (անվադողերի, քսայուղերի, մարտկոցների ձեռքբերում և տեխնիկական զննություն) 1,200.0 հազ. դրամ նախատեսելու արդյունքում, որը դատախազության նկատմամբ օբյեկտիվորեն կիրառելի չէ, քանի որ միայն 1 ավտոմեքենայի բենզինի միջին ամսական ծախսը կազմում է 250 լիտր (250*12*518=1,554.0 հազ. դրամ):  

2. Առաջարկվող կարգավորման բնույթը.
Նախագծով նախատեսվում է ՀՀ կառավարության պահուստային ֆոնդից ՀՀ դատախազությանը հատկացնել 20,000.0 հազ. դրամ գումար՝ ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության բնականոն գործունեությունը և տրանսպորտային միջոցների շահագործումն ապահովելու նպատակով: 

3. Ակնկալվող արդյունքը.
[bookmark: _GoBack]Նախագծի ընդունման արդյունքում հնարավոր կլինի ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության բնականոն գործունեության կազմակերպման նպատակով ձեռք բերել փորձաքննությունների ծառայություններ՝ 12,000.0 հազ. դրամի չափով, ինչպես նաև՝ ՀՀ դատախազության տրանսպորտային միջոցների շահագործման համար ձեռք բերել 8,000.0 հազ. դրամի բենզին: 

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ դատախազության կողմից:

5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագծի ընդունումը չի բխում ռազմավարական փաստաթղթերից:

6. Նախագծի ընդունման կապակցությամբ այլ իրավական ակտերի ընդունման անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման կապակցությամբ այլ իրավական ակտերի ընդունման անհրաժեշտությունը բացակայում է: ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու և ՀՀ դատախազությանը գումար հատկացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների մասով կառաջանա 20,000.0 հազ. դրամի ծախս:
3

